ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ «ԵՐԵՎԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԹԻՎ 1 ԳԻՇԵՐՕԹԻԿ ՀԱՍՏԱՏՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 26-Ի N 890‑Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Իրավական ակտի անհրաժեշտությունը
Սույն որոշման ընդունումը բխում է ՀՀ կառավարության 2013թ. սեպտեմբերի 13‑ի <<Հոգեկան առողջության խնդիրներ ունեցող անձանց խնամքի և սոցիալական սպասարկման այլընտրանքային ծառայությունների տրամադրման հայեցակարգի իրականացման միջոցառումների 2013-2017 թվականների ծրագիրը հաստատելու մասին>> թիվ 36 արձանագրային որոշման հավելվածի 6-րդ կետի դրույթներից և ՀՀ կառավարության 2014թ. ապրիլի 17-ի «Հայաստանի Հանրապետությունում հոգեկան առողջության պահպանման և բարելավման 2014-2019 թվականների ռազմավարությունը և ռազմավարության կատարումն ապահովող միջոցառումների ցանկին հավանություն տալու մասին» N 15 արձանագրային որոշման N2 հավելվածի 7‑րդ նպատակից, որոնք նախատեսում են հոգեկան առողջության խնդիրներ ունեցող անձանց համար խնամքի տների ստեղծման ծրագրի մշակում և իրականացում:   

Հոգեկան առողջության խնդիրներ ունեցող անձանց թիվը հանրապետությունում կազմում է շուրջ 46000, որոնցից մոտ 21000-ն ունի հաշմանդամություն, որը կազմում է հոգեկան առողջության խնդիրներ ունեցող անձանց ընդհանուր թվի 45 տոկոսը: Կարելի է փաստել, որ նրանց գերակշիռ մեծամասնությունն ունի խնամքի և սոցիալական սպասարկման կարիք:       

Այսօր, առավել քան երբևէ, կառավարությունը կարևորում է բնակչության սոցիալապես անապահով, ինչպես նաև կյանքի դժվարին իրավիճակում հայտնված անձանց սոցիալական պաշպանության հարցերը: Դա վերաբերում է նաև հոգեկան առողջության խնդիրներ ունեցող անձանց, հատկապես նրանց, ովքեր այլևս ակտիվ բուժման կարիք չունեն և ունեն միայն իրենց գնահատված կարիքներին համապատասխան խնամքի և սոցիալական սպասարկման ծառայություններ ստանալու կարիք:  

Որոշման ընդունման արդյունքում ստեղծվող հաստատության նպատակն է մտավոր և հոգեկան առողջության խնդիրներ ունեցող 18 տարին լրացած անձանց` նրանց գնահատված կարիքներին համապատասխան մատուցել սոցիալական ծառայություններ, առավելապես շեշտը դնելով նրանց աշխատանքային պարզագույն հմտություններ սովորեցնելու, ինչպես նաև` սոցիալականացման վրա:

Ընթացիկ իրավիճակը և խնդիրները   

Այսօր հանրապետությունում գործում է մտավոր և հոգեկան առողջության խնդիրներ ունեցող անձանց շուրջօրյա խնամքի ծառայություններ տրամադրող ընդամենը երկու հաստատություն` Վարդենիսի նյարդահոգեբանական տուն-ինտերնատը չափահաս անձանց համար և Խարբերդի մասնագիտացված մանկատունը` երեխաների համար, ինչը սակայն չի բավարարում առկա պահանջարկը: 
Վարդենիսի նյարդահոգեբանական տուն-ինտերնատն իր տեսակի մեջ միակն է հանրապետությունում, այնտեղ խնամքի և սոցիալական սպասարկման ծառայություններ են ստանում քրոնիկ հոգեկան հիվանդություն ունեցող անձինք, որոնք չունեն ակտիվ բուժման կարիք: Տուն-ինտերնատում ներկայում խնամվում է 450 մարդ: 
Մտահոգիչ է այն փաստը, որ վերջին շրջանում նկատվում է շուրջօրյա խնամքի կարիք ունեցող հոգեկան հիվանդների թվի աճի միտում, իսկ նրանց համապատասխան այլընտրանքային ծառայություններ տրամադրող հաստատությունները  բավարար չեն:
Խարբերդի մասնագիտացված մանկատան, որը նախատեսված է մտավոր և հոգեկան առողջության խնդիրներ ունեցող մինչև 18 տարեկան 280 երեխայի համար, խնամվողներից 180-ի 18 տարին լրացել է, սակայն նրանք շարունակում են բնակվել մանկատանը, քանի որ գնալու այլ տեղ չունեն, չկան համապատասխան ծառայություններ (համայնքային տներ, սատարող բնակարաններ, ցերեկային կենտրոններ), ընտանիքը չի ցանկանում նրանց ընդունել: Վարդենիսի նյարդահոգեբանական տուն-ինտերնատն էլ գերբեռնված է և միաժամանակ այնտեղ ընդունվելու համար հաշվառված անձանց թիվն էլ անցնում է 50-ը:

Նոր հաստատության ստեղծման անհրաժեշտությունը բխում է և նախարարությունում առկա հերթի առկայությունից, և` Խարբերդի մասնագիտացված մանկատանն ապրող և արդեն չափահաս դարձած շուրջ 180 անձի այլ հաստատություն տեղափոխելու անհրաժեշտությունից, քանի որ 6 տարեկան երեխայի և 20-30 տարեկան երիտասարդի խնամքի առանձնահատկությունները տարբեր են և բնականաբար,  նրանք նույն հաստատությունում բնակվել չեն կարող:

Ակնկալվող արդյունքը
Սոցիալական պաշտպանության ոլորտում իրականացվող բարեփոխումների շրջանակում նախատեսվում է ՀՀ աշխատանքի և սոցիալական հարցերի նախարարության համակարգում գործող Երեխաների խնամքի և պաշտպանության թիվ 1 գիշերօթիկ հաստատությունը վերանվանել մտավոր և հոգեկան առողջության խնդիրներ ունեցող անձանց շուրջօրյա խնամքի հաստատության: 2015-2016թթ. ընթացքում ստեղծվող խնամքի հաստատություն կտեղափոխվեն Խարբերդի մասնագիտացված մանկատան 18 տարին լրացած 180 սաները`  համապատասխան թվով աշխատակազմի հետ միասին: Նույն չափով կնվազեցվեն Խարբերդի մասնագիտացված մանկատան խնամվողների և աշխատողների թվաքանակները: 

Միաժամանակ աշխատանքներ են տարվելու գիշերօթիկ հաստատությունում ներկա դրությամբ բնակվող երեխաների ընտանիքների հետ, ինչպես նաև կատարվելու է երեխաների կարիքների գնահատում, արդյունքում` երեխաների գնահատված կարիքներին համապատասխան նրանք կտեղավորվեն այլ հաստատություններում  կամ կվերադառնան իրենց կենսաբանական ընտանիքներ:

Խարբերդի մասնագիտացված մանկատնից չափահաս դարձած սաների տեղափոխությունը ևս կիրականացվի նրանց կարիքների գնահատման և ընտանիքների ուսումնասիրության հիման վրա:

Ստեղծվող Խնամքի հաստատությունում խնամվողները ապահովվելու են կացարանով, անկողնային և անձնական սպիտակեղենով, հագուստով, կոշկեղենով, օրը երեք անգամյա սննդով, համապատասխան տնտեսական և հիգիենիկ պարագաներով, էրգոթերապիայի /աշխատանքային թերապիա/ և արտթերապիայի /արվեստի թերապիա/ համար անհրաժեշտ պարագաներով և նյութերով, ինչպես նաև կենսապահովման համար անհրաժեշտ գույքով և սարքավորումներով: Համապատասխան մասնագետների միջոցով նրանց կտրամադրվեն բժշկական օգնության և սպասարկման, սոցիալ-հոգեբանական և իրավաբանական խորհրդատվության ծառայություններ: Խնամվողները կկարողանան ազատ հանդիպել իրենց հարազատների և ընկերների հետ: Նրանց համար կկազմակերպվեն բազմաբնույթ միջոցառումներ: Խնամքի տանը կլինի նաև սոցիալական սպասարկողի և մասնագիտացված բուժքրոջ շուրջօրյա հերթապահություն:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ «ԵՐԵՎԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԹԻՎ 1 ԳԻՇԵՐՕԹԻԿ ՀԱՍՏԱՏՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 26-Ի N 890‑Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ՄԱՍԻՆ
Հայաստանի Հանրապետության կառավարության որոշման նախագծի ընդունմամբ այլ իրա​վա​կան ակտերում փոփոխությունների և լրացումների կատարման կամ նոր իրավական ակտի ընդունման անհրաժեշտություն չի առաջանա:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ «ԵՐԵՎԱՆԻ ԵՐԵԽԱՆԵՐԻ ԽՆԱՄՔԻ ԵՎ ՊԱՇՏՊԱՆՈՒԹՅԱՆ ԹԻՎ 1 ԳԻՇԵՐՕԹԻԿ ՀԱՍՏԱՏՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 26-Ի N 890‑Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
Հայաստանի Հանրապետության կառավարության որոշման նախագծի  ընդունմամբ պետական բյուջեիում լրացուցիչ ծախսեր չեն նախատեսվում: Գործընթացը կիրականացվի կիրականացվի Խարբերդի մասնագիտացված մանկատան համապատասխան թվով խնամվողների և Երեխաների խնամքի և պաշտպանության թիվ 1 գիշերօթիկ հաստատության պահպանման համար նախատեսված  բյուջետային միջոցների շրջանակում:
